
25 peratus spesies 

ikan air tawar dunia
diancam kepupusan

DUBAI: Hampir satu perempat 
daripada spesies ikan air tawar 
di seluruh dunia berdepan risiko 
kepupusan.

Pendedahan itu berdasar- 
kan laporan kemas kini senarai 
merah global spesies terancam 
yang dikeluarkan semalam.

Laporan itu mengetengahkan 
kesan dan kebimbangan semak- 
in meningkat akibat perubahan 
iklim disebabkan manusia ter- 
hadap hidupan liar di planet ini.

Kesatuan Antarabangsa untuk 
Pemuliharaan Alam Semula Jadi 
(IUCN) menerbitkan laporan pe- 
nilaian itu ketika delegasi global 
bertemu di Emiriah Arab Bersatu 
(UAE) untuk sidang kemuncak 
perubahan iklim COP28.

IUCN juga mengemas kini 
senarainya untuk menunjukkan 
ancaman perubahan iklim ter- 
hadap spesies Salmon Atlantik, 
penyu hijau dan pokok mahog- 
ani daun besar.

“Perubahan iklim mengan-

cam kepelbagaian kehidupan 
yang dilindungi oleh planet dan 
menjejaskan keupayaan alam 
semula jadi untuk memenuhi 
keperluan asas manusia,” kata 
Ketua Pengarah IUCN, Grethel 
Aguilar dalam kenyataan.

Daripada hampir 15,000 spe- 
sies ikan air tawar dinilai, seban- 
yak 25 peratus berisiko kepupu- 
san dan daripada jumlah itu, 
sekurang-kurangnya 17 peratus 
mengalami impak akibat peru- 
bahan iklim termasuk paras air 
yang turun naik dan perubahan 
musim.

IUCN menyenaraikan risiko 
kepupusan spesies berdasar- 
kan sembilan kategori daripada 
‘tidak dinilai’ hingga ‘pupus’.

Spesies Salmon Atlantik me- 
ngalami penurunan sebanyak 
23 peratus antara tahun 2006 
dan 2020, semakin meningkat 
dalam senarai daripada ‘paling 
tidak membimbangkan’ kepada 
‘hampir terancam’.

